
Shanipradoshamahimavarnanam

ஶநிப்ரதோ³ஷமஹிமாவர்ணநம்

(ஶிவரஹஸ்யாந்தர்க³தே மஹாதே³வாக்²யே)

- ஶிவபார்வதீஸம்வாதே³ -

ஶ்ரீமஹாதே³வ உவாச ।
த்ரயோத³ஶீ ப்ரதோ³ஷேப்⁴யோ மந்த³வாரேண ஸம்யுத: ।
ப்ரதோ³ஷோ மே மஹாப்ரீதிதா³யக: ஶங்கரி ப்ரியோ ॥ 1॥
ஶநிப்ரதோ³ஷே ஸம்ப்ராப்தே ஶுக்லே க்ரு’ஷ்ணேऽத²வா ஶிவே ।
பக்ஷத்³வயே த்ரயோத³ஶ்யாம் நிராஹாரோ ப⁴வேத³த² ॥ 2॥
ப்³ரஹ்மசாரீ க்³ரு’ஹீ பி⁴க்ஷுர்வநீ நாரீ நரோऽபி ।
நித்யம் நைமித்திகம் காம்யமிதி த்ரேதா⁴ऽஸ்ய ஸம்ஸ்தி²தி: ॥ 3॥
யோ யதா² காமயேத்³வாபி த்³வாத³ஶாப்³த³ம் ஸமாசரேத் ।
உத்³யாபநம் சாஸ்ய ஶிவே ஸோமவாரஸமோ விதி: ⁴ ॥ 4॥
காலோ ஹி மாக⁴மாஸோऽஸ்ய ஶ்ராவணோ வா மஹேஶ்வரி ।
ஶநிப்ரதோ³ஷயோகே³ந யதா³ஸம்பத்³யதே ததா³ ॥ 5॥
குர்யாது³த்³யாபநம் சாஸ்ய ஆஜந்மா நைவமாசரேத் ।
விதி⁴மஸ்ய ப்ரவக்ஷ்யாமி பூஜாயா: ஶ‍்ரு’ணு ஶைலஜே ॥ 6॥
நத்³யாதௌ³ ச நர:ஸ்நாத்வா ஶுக்லவாஸா ஜிதேந்த்³ரிய: ।
ப்ரக்ஷால்ய பாதா³வாசம்ய யதவாக் ஶுத்³த⁴மாநஸ: ॥ 7॥
அக்³நிரித்யாதி³பி⁴ர்மந்த்ரைர்ப⁴ஸ்மநோத்³தூ⁴ல்ய விக்³ரஹம் ।
த்ரியாயுஷத்ரிபுண்ட்³ராங்க: ருத்³ராக்ஷாப⁴ரணோஜ்ஜவல: ॥ 8॥
க⁴டீத்ரயாவஶேஷேண நித்யகர்ம ஸமாப்ய ச ।
லிங்க³ஸ்ய பார்ஶ்வமாக³த்ய குர்யாத்ஸங்கல்பபூர்வகம் ॥ 9॥
ஸம்பாத்³ய பூஜாஸம்பா⁴ரம் காலம் லப்³த்⁴வாத² தம் ஶிவே ।

ஶநிப்ரதோ³ஷமஹிமாவர்ணநம்

த்ரயோத³ஶ்யாம் தி³வா ஸ்தி²த்வா நிராஹாரோ மஹேஶ்வர ! ॥ 10॥
நக்தம் போ⁴க்ஷ்யாமி தே³வேஶ த்ராஹி மாம் க்ரு’பயா ஹர ।
ஸர்வபாபக்ஷயகர: ரு’ணதா³ரித்³ர்யநாஶக: ॥ 11॥
து³ர்லப:⁴ ஶநிவாரேண யுக்தோ முக்திப்ரதோ³ ந்ரு’ணாம் ।
ப்ரதோ³ஷோ து³ர்லப⁴தரஸ்தத்ர பூஜாபி து³ர்லபா⁴ ॥ 12॥
தே³வ்யுவாச ।
ப⁴க³வந் கேந விதி⁴நா ஸமப்⁴யர்ச்ய மஹேஶ்வரம் ।
ப்ரதோ³ஷே சாஸ்ததோ³ஷே தே ஶநியுக்தே ஶிவார்சகை: ॥ 13॥
ஸர்வபாபவிநிர்முக்த:ஸர்வாந்காமாந்வாப்நுயாத் ।
ஶிவ உவாச ।
ஸாயம் ஸந்த்⁴யாப்ரதோ³ஷே து த்ரயோத³ஶ்யாம் ஶநேர்தி³நே ॥ 14॥
அப்³த³ஶ்சேச்சு²க்லக்ரு’ஷ்ணே வா ஶிவம் த்³ரு’ஷ்ட்வா மஹாப²லம் ।
ஸ்தா²வரே ஜங்க³மே வாபி லிங்கே³ துங்கே³ மஹேஶ்வரி ॥ 15॥
உத³யே த்³வாத³ஶீ கிஞ்சித்ப்ரதோ³ஷேऽத² த்ரயோத³ஶீ ।
ஶிவார்சநநேந யத்புண்யம் தத்புண்யம் நாந்யத⁴ர்மத: ॥ 16॥
தே³வவாதை³ஸ்ததா²ந்யைர்வா யோகை³ர்வா கிம் தபஸ்யயா ।
ஶநிப்ரதோ³ஷே லிங்கா³ர்சா ஏகபி³ல்வப்ரபூஜநா ॥ 17॥
ஶநிப்ரதோ³ஷம் ஸம்ப்ராப்ய ப்ராத: க்ரு’த்யம் ஸமாப்ய ச ।
ஸ்நாத்வா நத்³யாம் தடாகே வா தௌ⁴தவாஸா ஜிதேந்த்³ரிய: ॥ 18॥
உபாஸ்ய பஶ்சிமாம் ஸந்த்⁴யாம் ப⁴ஸ்மருத்³ராக்ஷபூ⁴ஷண: ।
ஶிவாகா³ரம் ப்ரவிஶ்யாத² விதாநஸமலங்க்ரு’தம் ॥ 19॥
புஷ்பமாலாऽऽவ்ரு’தம் சாரு தௌர்யத்ரிகவிநாதி³தம் ।
உபவிஶ்யாஸநே ஶுப்⁴ரே ப்ராணாநாயம்ய வாக்³யத: ॥ 20॥
பூ⁴தஶுத்³தி⁴ம் தத: க்ரு’த்வா மாத்ரு’காக்ஷரபூர்வகம் ।
மந்த்ரந்யாஸம் தத: க்ரு’த்வா ஶிவபீட²ம் ஸமர்சயேத் ॥ 21॥
ஆதா⁴ரஶக்திபூஜாம் ச குர்யாதா³க³மமந்த்ரத: ।
உமாமஹேஶ்வரம் லிங்கே³ஸ்தா²ப்ய பீடே² மநோரமே ॥ 22॥

ஶநிப்ரதோ³ஷமஹிமாவர்ணநம்

பஞ்சப்³ரஹ்மவிதா⁴நேந தே³வம் த்⁴யாயேத்³விசக்ஷண: ।
மூலமந்த்ராத்மகம் தே³வமம்பி³காஸஹிதம் ஶிவம் ॥ 23॥
த்⁴யாத்வா சாவாஹயேத்³தே³வம் பத்³மஸ்த²ம் பத்³மஸந்நிப⁴ம் ।
சதுர்பு⁴ஜம் ப்ரஸந்நாஸ்யம் வரதா³ப⁴யபாணிகம் ॥ 24॥
அக்ஷமாலாவ்ரு’தகரம் சந்த்³ரரேகா²விபூ⁴ஷிதம் ।
நீலகண்ட²ம் த்ரிணநேத்ரம் மாம் த்வாம் ச மத்³வாமபார்ஶ்வகா³ம் ॥ 25॥
ஸோமதா⁴மாநநாம் சாருசஞ்சச்சந்த்³ரகலாத⁴ராம் ।
ப்ரஸந்நாஸ்யாம் ச ஸுத³தீம் தாடங்கபரிமண்டி³தாம் ॥ 26॥
ஸர்வாப⁴ரணஶோபா⁴ட்⁴யாம் வாஸஸ்ஸ்ரக்³க³ந்த⁴பூ⁴ஷிதாம் ।
ஏவம் த்⁴யாத்வார்சயேத்³தே³வம் ஶ்ரத்³த⁴யா பரமேஶ்வரம் ॥ 27॥
அத்ராக³ச்ச² மஹாதே³வ பார்வத்யா ஸஹ ஶங்கர ।
க்³ரு’ஹாண மத்க்ரு’தாம் பூஜாமாஸநம் பரமேஶ்வரி ॥ 28॥
ப⁴வாயேதி ஶிவே பாத்³யம் வாமாயேதி ததா²சமம் ।
அர்க்⁴யம் ஸத்³யேதி மந்த்ரேண ஸபுஷ்பம் விநிவேத³யேத் ॥ 29॥
அதோ⁴ரேண ஶிவே ஸ்நாநம் வஸ்த்ரம் தத்புருஷேண ச ।
ஈஶாநேதி ச மந்த்ரேண உபவீதம் ப்ரகல்பயேத் ॥ 30॥
யஜ்ஞோபவீதமந்த்ரேண த³த்³யாது³த்தரவாஸஸம் ।
க³ந்த⁴மால்யாக்ஷதாந் த³த்³யாந்நம: ஸோமாய மந்த்ரத: ॥ 31॥
த்ரியம்ப³கேதி மந்த்ரேண பி³ல்வபத்ராணி சார்பயேத் ।
இமா ருத்³ரேதி மந்த்ரேண அக்ஷதாம்ஶ்ச ஸமர்பயேத் ॥ 32॥
மாநஸ்தோகேந தூ⁴பம் ச மாநோ மந்த்ரேண தீ³பகம் ।
யச்ச²ம் ச யோஶ்ச மந்த்ரேண நைவேத்³யம் தா³பயேச்சி²வே ॥ 33॥
பரிணேதி பரீவாராந் பூஜயேத யதவ்ரத: ।
ப்³ரஹ்மாணம் பா⁴ஸ்கரம் விஷ்ணும் ஜயம் விஜயமேவ ச ॥ 34॥
து³ர்கா³ம் க³ணபதிம் சைவ யஜேத்ப்ராச்யாதி³யோக³த: ।
நந்தீ³ஶம் க்ஷேத்ரபாலம் ச சண்டே³ஶம் பை⁴ரவம் ததா² ॥ 35॥
கைலாஸாதீ³நாதா²த்³ரீம்ஶ்ச கபாலம் ஶூலமேவ ச ।
அத²ஸம்பூஜ்ய விதி⁴வத் மத³க்³ரே வ்ரு’ஷபே⁴ஶ்வரம் ॥ 36॥

ஸ்துஹி ஶ்ருதேதி மந்த்ரேண வ்ரு’ஷப⁴ம் த⁴ர்மரூபிணம் ।
மீடு⁴ஷ்டமேதி ச ஸ்கந்த³ம் க³ணாநாம் த்வா க³ணாதி⁴பம் ॥ 37॥
ஸர்வோபசாரைர்தே³வஸ்ய தே³வ்யா ஸஹ ஸமர்சநம் ।
பரிவாராந் ஸமப்⁴யர்ச்ய தத்தந்மந்த்ரைர்விஶேஷத: ॥ 38॥
மஹாநைவேத்³யமீஶாய தே³வஸ்யத்வேதி மந்த்ரத: ।
ப்ரணாமப்ரக்ரமம் சைவ நீராஜநபுர:ஸரம் ॥ 39॥
ச²த்ரசாமரதா³நம் ச க⁴ண்டா தௌர்யத்ரிகம் ஶிவே ।
த³த்³யாத்ப்ரஸாத³யேத்³தே³வம் க்ஷம்யதாமிதி ஸத்தமே ॥ 40॥
ஹோமம் ச வாக்³யத:குர்யாத்ப்ரதிஷ்டா²ப்ய ஹுதாஶநம் ।
அஷ்டோத்தரஸமித்³பி⁴ஶ்ச பை³ல்வாஜ்யசருணா ஶதம் ॥ 41॥
ஶதருத்³ரேண ஜுஹுயாத்வஷேஷ்யந்த்யபிஸ்விஷ்டக்ரு’த் ।
ததஸ்ஸ்துவீத தே³வேஶம் ஶங்கரம் ஶஶிஶேக²ரம் ॥ 42॥
- -(அத² ஶிவஶிவாஸ்துதி:)

ப⁴வாய ப⁴வநாஶாய மஹாதே³வாய தீ⁴மஹி ।
ஶிவாய நீலகண்டா²ய ஶர்வாய ஶஶிமௌலயே ॥ 43॥
உக்³ராயோக்³ராக⁴நாஶாய பீ⁴மாய ப⁴யநாஶிநே ।
ஈஶாநாய நமஸ்துப்⁴யம் பஶூநாம் பதயே நம: ॥ 44॥
யதா²ஸமஸ்தாப⁴யத:³ பஶூநாம் பாஶமோசக: ।
ததா² வ்ரதேந மே துஷ்ட: ரு’ணதௌ³ர்பா⁴க்³யநாஶக: ॥ 45॥
நமோ கௌ³ர்யை மஹாதே³வ்யை ப⁴வாந்யை தே ஶிவே நம: ।
ஶிவப்ரதா³யை ஶர்வாண்யை ஸ்ரு’ஷ்டிஸ்தி²த்யந்தஹேதவே ॥ 46॥
நமோऽஸ்த்வார்திவிநாஶிந்யை துப்⁴யம் ஸர்வப⁴யாபஹே ।
துப்⁴யமாநந்த³ரூபிண்யை நம: கமலலோசநே ॥ 47॥
வித்³யாயை வேத³மாத்ரே ச வேத³ஶக்திஸ்வரூபிணி ।
அம்பி³கே தே நமோ நித்யம் மமாஸ்து வரத:³ ஶிவ: ॥ 48॥
- -(இதி ஶிவஶிவாஸ்துதி:)

இத்யுபஸ்தா²ய மாம் தே³வி புந:குர்யாத்ப்ரத³க்ஷிணாம் ।
க்ரு’த்வா ஸவ்யாபஸேவ்யேந ப்ரத³க்ஷிணவிதா⁴நத: ॥ 49॥
ஶதமஷ்டோத்தரம் க்ரு’த்வா ப்ரணம்ய ச புந: புந: ।
ஸவ்யாபஸவ்யமாநேந ஸோமஸூத்ரம் ந லங்க⁴யேத் ॥ 50॥
ஶநை: ஶநை: க்ரமம் குர்யாத்த்வராலஸ்யாதி³வர்ஜித: ।
தே³வம் ஸம்முக²த: க்ரு’த்வா ப்³ராஹ்மணாம்ஶ்ச விஶேஷத: ॥ 51॥
ப்ரத³க்ஷிணம் க்ரமாத்குர்யாத் வ்ரு’ஷேண ஸஹிதம் ஶிவம் ।
யாநி காநி ச பாபாநி ஜந்மாந்தரக்ரு’தாநி ச ॥ 52॥
தாநி தாநி விநஶ்யந்தி ப்ரத³க்ஷிணபதே³ பதே³ ।
ஏவம் ப்ரத³க்ஷிணம் க்ரு’த்வா நமஸ்க்ரு’த்ய புந: புந: ॥ 53॥
க³ணயித்வா பத³ம் பூ⁴யஸ்தத்கோடிகு³ணிதம் ப⁴வேத் ।
அங்க³ப்ரத³க்ஷிணா தே³வி தத: கோடிகு³ணோத்தரா ॥ 54॥
ப்ரதி ப்ரத³க்ஷிணம் க்ரு’த்வா ஸாஷ்டாங்க³ம் ப்ரணமேத்³பு⁴வி ।
ஶிவஸ்யாக்³ரே ஸமே தே³ஶே பூ⁴மிஸம்லக்³நமஸ்தக: ॥ 55॥
வ்ரதீ து விதி⁴வத்³ த³த்³யாத³ர்க்⁴யமஷ்டாங்க³ஸம்யுதம் ।
கோ³க்ஷீரம் ச குஶாக்³ராணி க்⁴ரு’தம் த³தி⁴ ச தண்டு³லா: ॥ 56॥
ஸித்³தா⁴ர்த²காஸ்ததா²தூ³ர்வா க³ந்த⁴புஷ்பாக்ஷதாஸ்ததா² ।
அர்த்²யோऽஷ்டாங்க³இதி ப்ரோக்தஸ்தத³பா⁴வே ஸுமைர்யுத: ॥ 57॥
பஞ்சாம்ரு’தம் பஞ்சக³வ்யம் க³ந்த⁴புஷ்பகுஶோத³கம் ।
ப²லஜாலரஸம் சாபி க்⁴ரு’தாப்⁴யங்க³ம் து காரயேத் ॥ 58॥
ப⁴யரோகா³தி³தா³ரித்³ர்யபாபக்ஷுத³பம்ரு’த்யவ: ।
ரு’ணஶோகம் மநஸ்தாபம் நஶ்யந்து மம ஸர்வதா³ ॥ 59॥
மந்த்ரேணாநேந த³த்வார்க்⁴யம் த்ரிவாரம் ப்ரார்த²யேச்சி²வம் ।
ப்ரஸீத³ தே³வ தே³வேஶ ப்ரஸீத³ பரமேஶ்வர ॥ 60॥
ப்ரஸீத³ ஸோம ஸர்வஜ்ஞ ப்ரஸீத³ கருணாகர ।
ஏவம் ஸம்ப்ரார்த்²ய தே³வேஶமுமாம் சாபி ததோ வ்ரதீ ॥ 61॥
ஶநிப்ரதோ³ஷயோகே³ மே வ்ரதம் ஸம்பூர்ணதாமியாத் ।
ப்ரஸாத³ம் குரு தே³வேஶ யேந முச்யே ரு’ணார்ணவாத் ॥ 62॥

ஜந்மாந்தரஸஹஸ்ரேஷு யத்³ரு’ணம் ச க்ரு’தம் மயா ।
தை³வம் பித்ர்யம் மாநுஷார்ஷம் முச்யே ரு’ணசதுஷ்டயாத் ॥ 63॥
அந்ரு’ணோऽஹம் ப⁴விஷ்யாமி த⁴நாட⁴யோऽஹம் ப⁴வாமி ச ।
இத்த²ம் ஸம்ப்ரார்த்²ய தே³வேஶமாசார்யம் பூஜயேச்சி²வே ॥ 64॥
ஹோமஶேஷம் தா³பயேச்ச கா³ம் ச த³த்³யாத்பயஸ்விநீம் ।
அரோகா³ம் ச ஸவத்ஸாம் ச காம்ஸ்யதோ³ஹநஸம்யுதாம் ॥ 65॥
அணுமாத்ரப்ரதா³நேந ப்ரதோ³ஷேऽத² ஶநேர்தி³நே ।
இஹாமுத்ராக்ஷயம் புண்யம் போ⁴கா³நாப்நோதி ஶாஶ்வதாந் ॥ 66॥
ததோ வ்ரு’ஷப⁴மப்⁴யர்ச்ய க³ந்த⁴புஷ்பாக்ஷதாதி³பி: ⁴ ।
தூ⁴பதீ³பை ச நைவேத்³யம் தாம்பூ³லம் ஶ்வேதவஸ்த்ரகம் ॥ 67॥
வ்ரு’ஷாய த⁴ர்மரூபாய ஶிவாய ஶிவமூர்தயே ।
இத்யர்க்⁴யம் ப்ரார்த்²ய த³த்வா து ப்ரார்த²யேத்தம் யதவ்ரத: ॥ 68॥
அண்ட³ம் ஸ்ப்ரு’ஷ்ட்வா ஜபேந்மந்த்ரமிந்மதஸ்ய வ்ரு’ஷஸ்ய ச ।
ஶ‍்ரு’ங்க³மத்⁴யே ஶிவம் த்³ரு’ஷ்ட்வா மமாஹிதமநா: ஶிவே ॥ 69॥
த⁴ர்மஸ்த்வம் வ்ரு’ஷரூபேண ஜக³தா³நந்த³காரக: ।
அஷ்டமூர்தேரதி⁴ஷ்டா²தா த்வமத: பாஹி மாமதா⁴த் ॥ 70॥
ப்ரு’தி²வ்யாம் யாநி தீர்தா²நி ஸாக³ராந்தாநி யாநி வை ।
அண்ட³மாஶ்ரித்ய திஷ்ட²ந்தி ப்ரதோ³ஷே கோ³வ்ரு’ஷஸ்ய ச ॥ 71॥
குர்யாத்தத்³வ்ரு’ஷணம் ஸ்ப்ரு’ஷ்ட்வா ஶங்கரஸ்ய விலோகநம் ।
ப்ரதோ³ஷே ஶங்கரம் த்³ரு’ஷ்ட்வா வ்ரு’ஷஶ‍்ரு’ங்கா³ந்தரே ஶிவே ॥ 72॥
ப்³ரஹ்மஹத்யாऽயுதம் நஶ்யேந்முக்திம் பு⁴க்திம் ச விந்த³தி ।
ஏவம் த்³ரு’ஷ்ட்வா து பு⁴ஞ்ஜீத ஶாம்ப⁴வை:க்ஷாரவர்ஜிதம் ॥ 73॥
வ்ரதம் ஸமர்ப்ய தே³வாய மந்த்ரேணாநேந ஶாம்ப⁴வி ।
வ்ரதேநாநேந சீர்ணேந ப்ரஸந்நோ ப⁴வ ஶங்கர ॥ 74॥
த்வத்³ப⁴க்திம் பரமம் ஜ்ஞாநம் முக்திம் சைவ ப்ரயச்ச² மே ।
அஜ்ஞாநாத்³ ஜ்ஞாநதோ வாபி யத்க்ரு’தம் பூஜநம் தவ ॥ 75॥
ஶநிப்ரதோ³ஷயோகே³ऽஸ்மிந் தத³ஸ்து ப்ரீதிக்ரு’த்தவ ।

ஏவம் க்ரு’த்வா வ்ரதம் ப⁴க்த்யா ஸம்பூஜ்ய ஶிவமம்பி³காம் ॥ 76॥
ஸர்வஜ்ஞத்வமவாப்நோதி மம லோகம் ஸ விந்த³தி ।
இத³ம் வ்ரதம் ஸப்தக்ரு’த்வோ ய: கரோதி ஜிதேந்த்³ரிய: ॥ 77॥
மஹத்ப²லமவாப்நோதி ரு’ணகோட்யா விமுச்யதே ।
ஏகவிம்ஶதி க்ரு’த்வஸ்து வ்ரதமேதத்ஸுது³ர்லப⁴ம் ॥ 78॥
புத்ராँல்லலப⁴தே லோகே பு⁴க்திம் முக்திம் ச விந்த³தி ।
வ்ரதஸம்பூர்ணதார்தா²ய கா³மேகாம் வ்ரு’ஷப⁴ம் ஶிவே ॥ 79॥
ஶிவாய வா த்³விஜாயாத² த³த்த்வா சாஶீ: ப்ரயோஜயேத் ॥ 80॥
ஈஶ்வர உவாச ।
த³தி⁴க்ஷீரமத்⁴வாஜ்ய ஸஶர்கராபி:⁴
ஶிவே நாரிகேலாம்ரஜம்பீ³ரஸாரை: ।
ஸுக³ந்தோ⁴த³கை: புஷ்பபி³ல்வாதி³பி⁴ர்மாம்
ஸமப்⁴யர்ச்ய முக்த: ஶிவே தூ⁴பதீ³பை: ॥ 84॥
வராந்நை: ஶிவே பாயஸாபூபஶாகை:
ஸுதாம்பூ³லநீராஜநச²த்ரதா³நை: ।
ப்ரணாமஸ்தவ ப்ரக்ரமைர்ந்ரு’த்தகே³யை-
ர்வரைஶ்சாமரைரர்சகோ மத்ப்ரிய:ஸ்யாத் ॥ 85॥
ப்³ரஹ்மாண்ட³மண்ட³லக³தாநி ஸுதீர்த²ஷண்டா³-
ந்யாயாந்தி மத்³வ்ரு’ஷவராண்ட³க³தாநி தத்ர ।
ஶ‍்ரு’ங்கா³ந்தரே து நிவஸேத³த² த⁴ர்மஜாலம்
தஸ்மாத்ப்ரதோ³ஷஸமயே க்ஷணக்ரு’த்ஸ்ப்ரு’ஶேந்மாம் ॥ 86॥
பூ⁴மௌ புத்ரகலத்ரமித்ரஸாஹிதா:ஸத்ராதிராத்ராதி³பி: ⁴
யஷ்டாரோऽத்ர ப⁴வந்தி தா⁴ந்யத⁴நகைர்கோ³பி⁴ஶ்ச நாகா³ஶ்வகை: ।
ப்ராஸாதா³ம்ப³ரபூ⁴ஷணம் மம ஶிவே ப்ராப்ய ப்ரஸாதோ³ச்சயாத்
தஸ்மிந் தாம் ப்ரதி³ஶாமி ஸம்பத³தி⁴காம் முக்திம் ப்ரதோ³ஷார்சநாத் ॥ 87॥
ஆநந்தா³ம்பு³ஜகந்த³ ஏஷ கி³ரிஜே மந்த³ப்ரதோ³ஷோ மம
மந்தா³ரோத்தமமாலயா ஸுமக³ணை: வ்ரு’ந்தா³ரவ்ரு’ந்தோ³த்தமா: ।
ஸாநந்தா³ம்பு³தி⁴வீசிமக்³நஹ்ரு’த³யா:ஸம்பூஜயந்தி த்³ருதம்
குந்தா³மந்த³ஸுநிர்மலேந்து³ஶகலாலங்காரமீஶே ததா³ ॥ 88॥

ஶஶிக²ண்ட³ஶிக²ண்ட³க²ண்ட³பர்ஶும்
விதி⁴முண்டா³மலகுண்ட³லேஶமாலம் ।
க⁴நகோத³ண்ட³த⁴ரம் த்வக²ண்ட³பி³ல்வை:

ப்ரகடோச்சண்ட³தாண்ட³வம் ஸமர்ச்ய நேமு: ॥ 89॥
ஶதமக²முக²முக்²யலேக²ஜாலா:
ஸுமுகா² ஏவ நமந்தி ஶங்கராங்க்⁴ரிம் ।
ஸகலகௌ⁴க⁴ஹரே ப்ரதோ³ஷகாலே
ப்ரமதா² யல்லகலிங்க³கேந ஹ்ரு’ஷ்டா: ॥ 90॥
॥ இதி ஶிவரஹஸ்யாந்தர்க³தே ஶநிப்ரதோ³ஷமஹிமாவர்ணநம் ஸம்பூர்ணம் ॥
- ॥ ஶ்ரீஶிவரஹஸ்யம் । மஹாதே³வாக்²ய: ஏகாத³ஶமாம்ஶ: । அத்⁴யாய: 31

ஶநிப்ரதோ³ஷமஹிமா । வாவ்ரு’த்தஶ்லோகா: ॥

- .. shrIshivarahasyam . mahAdevAkhyaH ekAdashamAMshaH . adhyAyaH 31

shanipradoShamahimA . vAvRRittashlokAH ..

Notes:

Śiva ஶிவ describes to Pārvatī பார்வதீ about worshiping Him including the entire

ŚivaParivāra ஶிவபரிவார during Trayodaśī த்ரயோத³ஶீ of Mandavāra மந்த³வார of

ŚuklaPakśaஶுக்லபக்ஷ andKṛṣṇaPakśaக்ரு’ஷ்ணபக்ஷ i.e. ŚaniPradoṣa /MandaPradoṣa

ஶநிப்ரதோ³ஷ / மந்த³ப்ரதோ³ஷ.

Selected Śloka-s from the chapter are presented on this page, including a ŚivaŚivāStutiḥ

ஶிவஶிவாஸ்துதி:.

Please send corrections to sanskrit@cheerful.com

